Nafarroako Parlamentuko Mahaiak, 2022ko irailaren 5ean egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Cristina Ibarrola Guillén andreak aurkezturiko galdera, Sodena, Albyn eta CENen artean erosteko akordioan erositako grafenozko maskarei buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.
Iruñean, 2022ko irailaren 5ean
Lehendakaria: Unai Hualde Iglesias
GALDERAREN TESTUA
Nafarroako Gorteetako kide den eta Navarra Suma (NA+) talde parlamentarioari atxikia dagoen Cristina Ibarrola Guillén andreak, Legebiltzarreko Erregelamenduan ezarritakoaren babesean, honako galdera hau aurkezten du, Nafarroako Gobernuko Garapen Ekonomiko eta Enpresarialeko kontseilariak idatziz erantzun dezan:
Sodena, Albyn eta CENen artean maskarak erosteko hitzarmenaren esparruan:
1- Erositako maskaren kopurua eta mota, konposizioan grafenoa edo grafeno-biomasa baldin badute.
2- Garatutako ekintza guztien deskribapena, konposizioan grafenoa edo grafeno-biomasa duten maskara erosiei dagokienez.
3- Maskara horietatik zenbat erabili ziren eta non?
4- Banatu baldin baziren, maskara horietatik zenbat kendu ziren eta nondik?
5- Maskara horietatik gaur egun zenbat daude stockean eta zer eginen da haiekin?
Iruñean, 2022ko abuztuaren 30ean
Foru parlamentaria: Cristina Ibarrola Guillén
